6 классыште марий йылме урок

Тема: «Наречийым ыштыше суффикс-влак»

Урокын цельже:
· Наречийым ыштыше суффикс-влак  нерген  шинчымашым пуаш;
· Нунын полшымышт дене наречийын ышталтмыжым умылтараш;
· шинчымашын кӱлешлыкшым рашемдаш;
Кучылтшаш материал:  компьютер презентаций, Кузнецов В.В., Кузнецова Н.В «Марий йылме 6-шо класслан учебник»       

Урокын эртымыже

I. Организационный ужаш
- Салам лийже.Ончалза,йолташ-влак,окнашке.Могай таче сылне чевер кече мемнам шыргыж онча.Айста меат ваш ончалын шыргыжалына, да парт коклашке шинчына.

- ӱдыр-влак, таче мый тендан деке пеш вашкышым. Писын тольым, тендан дене тӱрыснек пашам шуктена да пайдале лектышым налына шонем. Йоча-влак, мый арам огыл писын, тӱрыснек, да пайдале шомак-влакым кучылтым. Молан?
Тугеже мемнан тачысе темына: «Наречийым ыштыше суффикс-влак.»
- Пеш кертыда.Молодец улыда.Тыгак пашам ышташ тӱҥалыда гын,чыла нелылыкым сеҥен кертыда.Кугу кӱкшытыш шуыда.
II. Тунемме материалым ушештарымаш.
Йоча-влак, айста кодшо урокысо пашанам шарналтена. Мо нерген ме тунемынна?

Мо тыгай наречийже?

Значенийже дене мыняр тӱшкалан шелалтеш?
III. У тема почеш паша
Туныктышо: Йоча-влак, ме таче тендан дене наречий нерген шинчымашым умбакыже шуена. Те паледа, наречий вес мут гыч ышталтеш суффикс полшымо дене. (3 слайд)
Тендан ончылно ару лаштык. Кажне икшыве нине суффикс полшымо дене могай гынат наречийым шочыктышаш. Да шоналтышаш: могай ойлымаш ужаш гычын тендан наречийда лийын?
У материалым пеҥгыдемдена
1 группо: Серыме наречийже-влак дене пайдаланен, Сочинений-миниатюрым сера;

 2 группо: Шке наречийда дене туштым сераш. 
3 группо: Калыкмутым сера.
3)  Физкульминутка
Икыт, кокыт, кумыт – шинчанам петырена,
Нылыт, визыт, кудыт – уэш ме почына.
Икыт, кокыт, кумыт- адак петырена,
Нылыт, визыт, кудыт – у кечым ончалына.
Нӧлталына киднам ме,
Ынде ӱлык волтена.
Ончыко шуялын, 
Киднам рӱзалтена.
Йолташлан шыргыжалын,
Шке олмыш шинчына.
4)Творческий паша. 
Картычке дене паша:

2 картычке:

Пуымо текстыште вес мут гыч лийше наречийым верештса: Мӱкш омартала ызгыше школ-интернат шыпланыш. Пӧлемыште тулым йӧртышт, йоча-влак малаш возыч. Коклан гына уремыште автобус кудал эртыме йӱк шокта, да адак шып лиеш. Эчук чыла тидым колышт кия. 

IV. Рефлексия.

Шкенам аклена.
А ынде, самырык шымлыше-влак, партыштыда шкем аклыме лаштык кия.Тиде лаштык дене таче урокышто кузе пашап ыштымыдам акледа, шкаланда оценкым шындеда.

Шымлышын шкем аклыме лаштыкше :_____________________________

(кÿлешыжым удыралаш)
	1.
	Мый наречийын могай ойлымаш ужаш гыч лиймыжым пален налам
	Куштылгын 
	Нелыракын 

	2.
	Вес мут гыч лийше наречийын суффиксшым муын моштем 
	Куштылгын
	Нелыракын

	3.
	Группо дене творческий сынан пашам ыштенам 
	Куштылгын
	Нелыракын

	4. 
	Мый шонем, урокышто пашам шуктенам 
	Пеш сайын, уло вийым пыштен 
	Изиш öрканенам


Йолташ-влак,таче урокышто ме мом пален нална?

Келшыш тыланда урок?

Мо эн чотшо ушешда кодо?
VI. Мӧнгӧ паша.  

1.Ушакылым тергыме паша:1 паша, 136 лаштык.

     2.Творческий паша: 2 паша, 137с.

3.Правилым ушештараш.

